
ᓄᑕᕋᕐᕕᑦ ᐃᓱᒪᒋᔭᖏᑦ ᐊᒻᒪᓗ ᖃᓄᐃᓕᖓᖔᖁᔭᖏᑦ 

 

ᐊᓯᔾᔨᖅᑕᐅᓂᖏᑦ ᑕᐃᒃᑯᐊ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ ᐊᑐᓕᕆᐊᕐᕕᒃᓴᖃᖅᐳᑦ ᑕᒫᓂ ᒫᔾᔨ  1, 2021−ᒥ.  

ᐃᓚᖏᑦ ᑕᒪᒃᑯᐊ ᐊᓯᔾᔨᖅᑕᐅᓂᖏᑦ ᐃᑲᔪᕐᓂᖃᕐᓂᐊᖅᑐᑦ ᕿᑐᖓᓕᖕᓄᑦ ᐊᖓᔪᖄᕆᔭᐅᔪᓄᑦ, ᐃᓚᒌᒃᑐᓄᓪᓗ 

ᐃᖃᖅᑐᐃᕕᓕᕆᓂᕐᒧᑦ ᖃᐅᔨᒪᔨᑕᕐᓄᑦ, ᐊᒻᒪᓗ ᐃᖃᖅᑐᐃᔨᓄᑦ ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᖅ ᓄᑕᕋᕆᔭᐅᔪᓄᑦ 

ᐃᓱᒪᒋᔭᐅᓂᖏᓐᓂᒃ ᐊᒻᒪᓗ ᐊᑐᖅᑕᐅᖔᕈᒪᓂᖏᓐᓂᒃ ᐱᔾᔪᑎᖃᖅᑐᓂᒃ ᐃᓱᒪᓕᐅᕈᑕᐅᔭᕆᐊᖃᖅᑐᓂᒃ ᕿᑐᖓᓕᖕᓄᑦ 

ᐊᖓᔪᖄᕆᔭᐅᓂᖏᓐᓄᑦ ᑲᒪᔨᐅᕙᒃᑐᓄᑦ.  

 

ᐅᑯᐊ ᑎᑎᕋᖅᓯᒪᓂᖏᑦ ᐃᒪᓐᓇᐃᓕᐅᕈᑕᐅᓂᐊᖅᑐᑦ: 

 

 ᐃᓕᖕᓂᒃ ᑕᒪᐃᓐᓂᒃ ᖃᐅᔨᕚᓪᓕᕈᑕᐅᔪᓐᓇᕐᓂᖅ ᓲᖅ ᐱᒻᒪᕆᐅᕙᖕᒪᖔᑦ ᑐᓴᕆᐊᖃᕐᓂᖅ ᓄᑕᕋᕆᔭᐅᔪᓂᒃ 

ᒪᓕᒐᓕᕆᓂᖏᓐᓂᒃ ᐃᓚᒌᒃᑐᓂᒃ ᐱᔾᔪᑎᖃᖅᑐᓂᒃ, ᐊᒻᒪᓗ 

 ᐃᓕᖕᓂᒃ ᐃᑲᔪᕈᓐᓇᕐᓂᖅ ᑐᑭᓯᐅᒪᔪᓐᓇᕐᓂᖅ ᐊᓯᔾᔨᖅᑕᐅᓯᒪᓂᖏᓐᓂᒃ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ 

ᒪᓕᒐᕆᔭᐅᔪᓂᒃ ᐱᔾᔪᑕᐅᓕᖅᑐᓂᒃ ᓄᑕᕋᕆᔭᐅᔪᓄᑦ ᐃᓱᒪᒋᔭᐅᓂᖏᓐᓂᒃ ᐊᒻᒪᓗ ᐊᑐᖅᑕᐅᖔᕈᒪᔪᓂᒃ 

ᐃᓚᒋᔭᐅᕙᖕᓂᖏᓐᓂᒃ ᐱᒻᒪᕆᐅᔪᓂᒃ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᖏᓐᓄᑦ ᑐᑭᓕᐅᕐᓂᕐᒧᑦ ᐱᐅᓂᖅᐹᖑᔪᓂᒃ 

ᐃᓱᒪᓕᐅᕈᔾᔨᒐᓱᐊᖃᑦᑕᕐᓂᖅ ᐱᔾᔪᑎᖃᖅᑐᓂᒃ ᓄᑕᕋᖏᓐᓂᒃ.  

 

ᑕᒡᕙᓂ ᒪᒃᐱᒐᕐᒥ 

 

 ᓄᑕᕋᕆᔭᐅᔪᑦ ᐃᓱᒪᒋᔭᖏᓐᓂᒃ ᖃᓄᐃᓕᖓᖁᔭᖏᓪᓗ ᑕᒡᕙᓂ ᓄᑖᓂᒃ ᐊᕕᓐᓂᕐᒧᑦ ᒪᓕᒐᕐᓂ 

 ᓲᖅ ᑐᓵᖃᑕᕐᓂᖅ ᓄᑕᕋᕆᔭᐅᔪᓂᒃ ᐱᒻᒪᕆᐅᖕᒪᖔᑦ 

 ᐆᒃᑑᑎᒃᓴᑐᐃᓐᓇᐃᑦ ᐊᔾᔨᒌᖏᑦᑑᑎᓂᒃ ᑐᓴᕐᕕᖃᕈᓐᓇᕐᓂᖅ ᓄᑕᕋᓂᒃ ᐊᕕᓯᒪᓕᖅᑎᓪᓗᒋᑦ ᐊᖓᔪᖄᖏᑦ 

 ᐃᓚᒌᒃᑐᓂ ᐋᖀᖃᑎᒌᒐᓱᐊᕈᓐᓇᕐᓂᕐᒧᑦ ᐱᔨᑦᑎᕋᐅᑎᒋᔭᓯ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᐅᕝᕙᓗᓐᓃᑦ 

ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓᑕ ᐊᕕᒃᑐᖅᓯᒪᓂᖏᓐᓂ 

 

ᓄᑕᕋᕆᔭᐅᔪᑦ ᐃᓱᒪᒋᔭᖏᓐᓂᒃ ᖃᓄᐃᓕᖓᖁᔭᖏᓐᓂᒡᓗ ᑕᒡᕙᓂ ᓄᑖᓂᒃ ᐊᕕᓐᓂᕐᒧᑦ ᒪᓕᒐᕐᓂ 

 

ᐱᒻᒪᕆᐊᓘᕗᖅ ᐅᔾᔨᖅᑐᑦᑎᐊᖃᑕᕆᐊᖃᕐᓂᖅ ᐃᓱᒪᓕᐅᕈᑕᐅᕙᒃᑐᑦ ᐊᖓᔪᖄᕆᔭᐅᔫᒃ ᐊᕕᓯᒪᓕᖅᑎᓪᓗᒋᑦ 

ᑲᒪᒋᔭᐅᔭᕆᐊᖃᕐᓂᖏᑦ ᐱᐅᓂᖅᐹᖑᓂᐊᖅᑐᓂᒃ ᑐᕌᖓᑎᑦᑎᒍᑎᒃ ᓄᑕᕋᒥᓄᑦ ᐃᓱᒪᒋᔭᖃᕐᓂᕐᒥᓂᒃ. ᓄᑖᑦ ᑕᐃᒃᑯᐊ 

ᐊᕕᓐᓂᕐᒧᑦ ᒪᓕᒐᐃᑦ ᐃᓚᖃᕐᒪᑕ ᐊᒥᓱᒐᓴᖕᓂᒃ ᐱᔾᔪᑕᐅᕙᒃᑐᓂᒃ ᐃᑲᔪᕈᓐᓇᖅᑐᓂᒃ ᐃᓕᖕᓂᒃ ᐊᒻᒪᓗ ᐃᖃᖅᑐᐃᕕᒃᑯᓐᓂᒃ 

ᑐᑭᓕᐅᕈᓐᓇᕐᓂᖅ ᖃᓄᐃᓕᐅᕈᓐᓇᕐᓂᖅ ᐱᐅᓂᖅᐹᖑᓂᐊᖅᑐᓂᒃ ᐃᑲᔪᕐᓂᐊᖃᕐᓂᐊᖅᑐᓂᒃ ᓄᑕᕋᕆᔭᐅᔪᓄᑦ ᐃᓕᔅᓯᓐᓂ 

ᓇᖕᒥᓂᖅ ᐃᓱᒪᒋᓗᒋᑦ ᖃᓄᐃᓕᖓᓂᕆᔭᓯ .  

 

ᐃᓚᖃᖅᐳᑦ ᑖᑯᐊ ᓄᓗᑕᕋᕆᔭᐅᔪᑉ ᐃᓱᒪᒋᔭᖏᓐᓂᒃ ᐊᒻᒪᓗ ᐊᑐᖔᕈᒪᔭᖏᓐᓂᒃ/ᖃᓄᐃᓕᖓᖔᖁᔭᖏᓐᓂᒃ. 

ᓴᖏᓂᖃᖅᑎᑕᐅᔪᓐᓇᕐᓂᖏᑦ ᓄᑕᕋᕆᔭᐅᔪᑦ ᐃᓱᒪᒋᔭᖏᑦ ᐊᒻᒪᓗ ᖃᓄᐃᓕᖓᖔᖁᔭᖏᑦ ᑐᖓᕕᖃᕐᓂᐊᖅᑐᑦ 

ᓄᑕᕋᕆᔭᐅᔪᑦ ᐅᑭᐅᖏᓐᓂᒃ ᐊᒻᒪᓗ ᐃᓱᒪᔪᓐᓇᕐᓂᖏᓐᓂᒃ. ᓄᑕᕋᐃᑦ ᐃᓐᓇᕈᖅᐸᓪᓕᐊᓂᖏᓐᓂ, ᐃᓱᒪᖏᔭᖏᑦ, 

ᖃᓄᐃᓕᖓᖁᔭᖏᓪᓗ ᓴᖏᓂᖅᓴᐅᑎᑕᐅᕙᒃᐳᑦ, ᑭᓯᐊᓂ ᑕᒪᕐᒥᒃ ᓄᑕᕋᐃᑦ ᐊᔾᔨᒌᖏᒻᒪᑕ, ᐱᕈᐸᓪᓕᐊᕙᒃᓱᑎᒃ 

ᐱᕙᓪᓕᐊᓗᑎᒃ ᓇᖕᒥᓂᖅ ᑲᔪᓯᕙᓪᓕᐊᓂᕐᒥᓂᒃ ᒪᓕᒃᓱᑎᒃ. 

ᐃᓛᓐᓂᒃᑯᑦ ᐊᐱᖅᓱᖃᑕᕐᓂᖅ ᓄᑕᕋᖓᓂᒃ ᐃᓱᒪᒋᔭᖏᓐᓂᒃ 

ᖃᓄᐃᓕᖓᖁᔭᖏᓐᓂᒡᓗ ᑕᒻᒪᕐᓂᐅᔪᓐᓇᖃᑕᕐᕆᓄᖅ, ᓲᕐᓗ 

ᐆᒃᑑᑎᒋᓗᒍ, ᒪᒃᑯᓗᐊᕈᑎᒃ ᐊᔪᕈᑎᒡᓗ ᐃᓱᒪᓕᐅᕈᓐᓇᕐᓂᖅ 

ᑕᒪᒃᑯᓂᖓ. ᐃᒡᕕᑦ ᐊᖓᔪᖄᕆᔭᐅᖃᑕᐅᔪᕐᓗ ᕿᑐᖓᔅᓯᓐᓄᑦ 

ᐊᑭᕋᖅᑑᑎᒐᔪᒃᑯᔅᓯ, ᓄᑕᕆᓯ ᐃᑲᔪᖅᑕᐅᔭᕆᐊᖃᕐᓂᐊᖅᑐᒃᓴᐅᕗᑦ 

ᓲᕐᓗ ᐃᓄᓕᕆᔨᒧᑦ ᐅᖃᕈᓐᓇᕐᓯᓗᑎᒃ ᐃᓱᒪᒋᔭᖏᓐᓂᒃ.  

 

ᑐᑭᓯᒋᐊᑎᐊᒃᑲᓐᓂᕈᒪᒍᕕᑦ ᐱᔾᔪᑎᖃᖅᑐᓂᒃ ᐊᖓᔪᖄᕆᔭᐅᓂᕐᒧᑦ 

ᐊᕿᐅᒪᑎᓐᓂᐊᖅᑕᔅᓯᓂᒃ ᐊᒻᒪᓗ ᐱᐅᓂᐸᖑᓂᐊᖅᑐᓂᒃ 

ᓄᑕᕋᔅᓯᓐᓄᑦ ᐱᔾᔪᑕᐅᕙᒃᑐᓂᒃ, ᑕᑯᓗᒋᑦ ᐅᑯᐊ: ᓄᑕᕋᓕᖕᓄᑦ 

ᐊᖓᔪᖄᕆᔭᐅᔪᑦ ᖃᓄᐃᓕᖓᓚᖓᓂᖏᑦ ᐊᕕᔅᓯᒪᓕᕈᑎᒃ. 

 

ᓲᖅ ᑐᓴᖃᑕᕐᓂᖅ ᓄᑕᕋᓂᒃ ᐱᒻᒪᕆᐅᖕᒪᖔᑦ 

 

ᓄᑕᕋᐃᑦ ᐱᔪᓐᓇᐅᑎᖃᕐᒪᑕ ᐅᖃᕈᓐᓇᕐᓂᖅ ᐃᓱᒪᒋᔭᖏᓐᓂᒃ ᑕᒪᐃᓐᓂᒃ ᐱᔾᔪᑎᖃᖅᑐᓂᒃ ᐃᖕᒥᓂᒃ ᐊᒃᑑᒪᓂᐊᖅᑐᓂᒃ, 

ᐱᓗᐊᖅᑐᓂᒃ ᐃᖃᖅᑐᐃᕕᖕᓂ ᐅᕝᕙᓗᓂᑦ ᑲᒪᒋᔭᐅᔭᕆᐊᖃᕐᓂᖏᓐᓄᑦ ᑕᒪᒃᑯᐊ. ᒪᓕᒐᖃᕐᒪᑕ ᓄᓇᕐᔪᐊᕐᒥ ᑕᐲᕇᒃᑐᓂ 

ᓄᓇᖠᒡᔪᐊᑦ ᑲᑎᒪᔨᕐᔪᐊᖏᓐᓂᒃ ᓄᑕᕋᐃᑦ ᐱᔪᓐᓇᐅᑎᖃᕐᓂᖏᓐᓂᒃ, ᑲᓇᑕᒥᐅᓪᓗ ᐃᓚᓕᐅᑎᓚᐅᖅᓯᒪᓪᓗᑎᒃ 

ᑕᐃᒃᑯᓄᖓ ᑕᒫᓂ 1991-ᒥ. ᑕᒪᕐᒥᒃ ᑲᓇᑕᒥᐅᑦ ᓄᑕᕋᖏᑦ ᑎᒍᒥᐊᖃᑕᐅᔪᑦ ᑕᒪᒃᑯᓂᖓ ᐱᔪᓐᓇᐅᑎᓂᒃ, 

ᐃᓱᒪᓕᐅᕈᓐᓇᑐᐊᕈᑎᒃ ᐃᖕᒥᓐᓂᓇᖅ. ᓴᖏᓂᖅᓴᐅᑎᑕᐅᔭᕆᐊᖃᕆᕗᖅ ᐃᓱᒪᒋᔭᖏᑦ ᐃᓐᓇᕈᖅᐸᓪᓕᐊᓂᖏᓐᓂ ᐊᒻᒪᓗ 

ᐃᓱᒻᒥᖅᓯᒪᕙᓪᓕᐊᓕᕐᓂᖏᓐᓂ.  

 

ᐃᓱᒪᓕᐅᕈᑕᐅᕙᒃᑐᑦ ᓄᑕᕋᐃᑦ ᐊᖓᔪᖄᖏᓐᓄᑦ ᐃᖃᖅᑐᐃᔨᓄᓪᓗ ᐱᔾᔪᑎᖃᖅᑐᑦ ᐊᖓᔪᖄᖏᓐᓂᒃ, 

ᐊᒃᑐᐃᓂᖃᕐᓂᐊᕐᒪᑕ ᓇᖕᒥᓂᖅ ᕿᑐᖓᖏᓐᓂᒃ, ᕿᑐᖓᖏᓪᓗ ᐱᕕᒃᓴᖃᕆᐊᖃᖅᓱᑎᒃ ᐅᖃᐅᓯᖃᕈᓐᓇᕐᓂᖅ 

ᐃᓱᒪᒋᔭᖏᓐᓂᒃ ᑕᒪᒃᑯᓂᖓ ᐃᓱᒪᓕᐅᕈᑕᐅᓯᒪᔪᓂᒃ. ᖃᐅᔨᓴᑕᐅᖅᓯᒪᔪᓂᒃᑕᐅᖅ ᓴᕿᐅᒪᒋᕗᖅ ᓄᑕᕋᐃᑦ 

ᑲᔪᓯᔪᓐᓇᑦᑎᐊᕐᓂᖅᓴᐅᖃᑕᕐᓂᖏᓐᓂ ᐊᕕᓐᓂᖏᓐᓂᒃ ᐊᖓᔪᖄᖓᑦ ᐱᕕᒃᓴᖃᕌᖓᒥᒃ ᐅᖃᐅᓯᖃᕈᓐᓇᕐᓂᖅ ᐃᓱᒪᒋᔭᒥᓂᒃ.  

 

ᐃᓚᖏᑦ ᓄᑕᕋᕆᔭᐅᔪᑦ ᐅᖃᕈᓐᓇᕈᒪᓲᖑᕗᑦ ᐊᔪᖄᕆᔭᒥᓂᖃᑕᕐᓂᐊᓕᕐᓂᖅ, ᐊᕕᓯᒪᓕᖅᑎᓪᓗᒋᑦ. ᐊᑑᑎᖃᕐᒪᑦ 

ᐅᖃᖃᑎᖃᕈᓐᓇᕐᓂᖅ ᓄᑕᕋᓂᒃ ᓂᕈᑐᓈᖅᑕᐅᓯᒪᔪᓂᒃ ᐱᔾᔪᑎᖃᖅᑐᓂᒃ ᐱᒻᒪᕆᐅᔪᓂᒃ ᐃᖕᒥᓄᑦ. ᑕᒪᓐᓇ 

ᐱᔾᔪᑎᖃᕈᓐᓇᖅᑐᖅ ᖃᐅᑕᒪᒥᒃ−ᖃᐅᑕᒫᒧᑦ ᖃᓄᐃᓕᐅᕈᓯᕆᕙᒃᑕᖏᓐᓂᒃ ᐊᒻᒪᓗ ᐊᑐᖅᐸᒃᑕᖏᓐᓂᒃ, ᓲᕐᓗ 

ᐆᒃᑑᑎᒋᓗᒍ. ᐱᒻᒪᕆᐊᓘᕗᖅ ᓇᖕᒥᓂᓗᑐᖅ ᐊᐱᕆᑕᐃᓕᒪᖃᑕᕐᓂᖅ ᕿᑐᖓᓂᒃ ᓄᑕᕋᓂᒃ ᐊᐱᖁᑎᓂᒃ 

ᐊᒃᓱᕉᑎᒋᓂᐊᖅᑕᖏᓐᓂᒃ, ᓲᕐᓗ ᐆᒃᑑᑎᒍᓗᒍ, ᑭᓇᒥᖔᕈᒪᓂᐊᓕᕐᒪᖔᑕ. ᑕᐃᒪᐃᓕᐅᖅᑕᐅᒑᖓᒥᒃ, ᐃᒃᐱᒋᓕᖃᑦᑕᕐᒪᑕ 

ᓂᕈᐊᕆᐊᖃᕐᓂᖅ ᐃᓕᖕᓂᒃ ᐊᐃᑉᐸᕕᓂᕆᔭᕐᓂᒡᓗᓐᓃᑦ.  

 

ᐊᒻᒪᑕᐅᖅ, ᐃᓚᖏᑦ ᓄᑕᕋᐃᑦ ᐅᖃᐅᓯᖃᕈᒪᓲᖑᖏᑦᑐᑦ ᐃᓱᒪᒋᔭᒥᓂᒃ ᐊᖓᔪᖄᒥᓄᑦ, ᐊᓯᖏᓄᓪᓗᓐᓃᑦ. ᑕᒪᓐᓇ 

ᖃᓄᐃᖏᒻᒥᔪᖅ.  

 

ᑐᓴᕐᕕᖃᕋᓱᐊᕐᓂᖅ ᓄᑕᖃᓂᒃ ᒪᑐᒥᖓ ᑐᑭᖃᕈᑕᐅᖏᑦᑐᖅ ᐊᐱᖅᓱᕐᓂᕐᒥᒃ 

ᐃᓱᒪᓕᐅᖁᔨᓂᕐᒧᑦ ᓇᓕᐊᖕᓂ ᐊᖓᔪᖄᒥᓃᒋᐊᖃᕐᒪᖔᑕ ᐅᕝᕙᓗᓐᓂᑦ 

ᐊᖓᔪᖄᒥᓂ ᓇᓕᐊᖕᓂᒃ ᐊᑭᕋᖅᑐᕆᐊᖃᕐᓂᖓᓂᒃ. ᐱᒻᒪᕆᐊᓘᕗᖅ 

ᓄᑕᕋᕆᔭᐅᔪᑦ ᑐᑭᓯᐅᒪᑎᑕᐅᔭᕆᐊᖃᕐᓂᖏᑦ ᐊᔾᔨᒌᖏᓐᓂᖏᓐᓂᒃ 

ᐅᖃᐅᓯᖃᕈᓐᓇᕐᓂᖅ ᐃᓱᒪᒋᔭᒥᓂᒃ ᐊᒻᒪᓗ ᐃᓱᒪᓕᐅᕈᑎᒋᔭᐅᔭᕆᐊᖃᕐᓂᖓᓂ.  

 

ᐅᑭᐅᖃᒻᒪᕆᖏᓚᖅ − ᓲᕐᓗ 12-ᒥᓗᓐᓃᑦ 14-

ᒥᓗᓐᓃᑦ − ᓄᑕᕋᐃᑦ ᐃᓱᒪᓕᐅᕈᓐᓇᔅᓱᖑᓂᖏᑦ 

ᓇᓪᓕᐊᖕᓂ ᐊᖓᔪᖄᕐᒥᓃᑐᒪᖕᒪᖔᑕ.   
 

ᓄᑕᕋᐃᑦ ᐊᔾᔨᒌᖏᑦᑐᐃᓐᓇᐅᖕᒪᑕ, 

ᐃᓱᒪᒋᔭᖏᓪᓗ ᐃᖃᖅᑐᐃᔨᒧᑦ 

ᐊᑕᐅᓯᑐᐃᓐᓇᐅᓪᓗᑎᒃ 

ᐃᓱᒪᒃᓴᖅᓯᐅᕈᑕᐅᔭᕆᐊᓕᖕᓂᒃ ᐃᖃᖅᑐᐃᔨᒧᑦ, 

ᐱᔾᔪᑎᖃᖅᑐᓂᒃ ᓇᔪᒐᕆᔭᐅᓂᐊᖅᑐᓂᒃ 

ᐊᖓᔪᖄᕆᔭᐅᔪᒥ, ᓄᑕᕋᖏᓐᓄᑦ 

ᐱᐅᓂᐹᖑᔭᕆᐊᖃᕐᒪᑕ.   

ᐊᐱᕆᑦᑕᐃᓕᒪᕙᒡᓗᑎᑦ ᓄᑕᕋᕐᓂᒃ ᕿᑐᖓᕐᓂᒃ 

ᒪᑯᓂᖓ ᓲᕐᓗ “ᑭᓇᒥᖔᕈᒪᕕᑦ”? 

ᑕᐃᒪᐃᓕᔭᐅᒐᖓᒥᒃ ᕿᑎᐊᓃᑎᑕᐅᓕᖃᑕᕐᒪᑕ 

ᐊᑭᕋᖅᑑᑎᔫᖕᓄᑦ. 

https://www.justice.gc.ca/eng/fl-df/fact-fiches.html
https://www.justice.gc.ca/eng/fl-df/fact-fiches.html

ᐊᔾᔨᒌᖏᓐᓂᖏᑦ ᐊᑐᖅᑕᐅᔪᓐᓇᖅᑐᑦ ᑐᓴᕈᓐᓇᕐᓂᖅ ᓄᑕᖃᓂᒃ ᕿᑐᖓᕆᔭᐅᔪᓂᒃ ᐊᕕᓯᒪᓕᖅᑎᓪᓗᒋᑦ  

 

ᐊᒥᔅᓲᕗᑦ ᐊᔾᔨᒌᖏᑦᑑᑏᑦ ᐊᑐᖅᑕᐅᔪᓐᓇᖅᑐᑦ ᑐᓴᕐᕕᖃᕈᓐᓇᕐᓂᖅ ᓄᑕᕋᓂᒃ. ᐱᒻᒪᕆᐅᖕᒪᑦ ᑐᓴᕐᕕᖃᖃᑦᑕᕐᓂᖅ 

ᓄᑕᕋᕕᑦ ᐃᓱᒪᒋᔭᖏᓐᓂᒃ ᖃᓄᑐᐃᓐᓇᖅ ᐃᓱᒪᓕᐅᕐᓂᐊᕋᓗᐊᕈᕕᑦ ᑭᓇᒦᓐᓂᐊᕐᓕᕐᒪᖔᑕ ᐊᖓᔪᖄᒥᓂ 

ᐋᕿᐅᒪᓂᐊᓕᖅᑐᓂ.  

 

ᐱᐅᓂᖅᓴᐅᕙᒃᐳᑦ ᐊᖓᔪᖄᕆᔭᐅᔪᑦ ᐃᓱᒪᓕᐅᕈᑎᒃ ᑲᑐᔾᔨᖃᑎᒌᒡᓗᑎᒃ ᖃᓄᖅ ᓄᑕᕋᖏᑦ ᐃᓚᐅᑎᑕᐅᕙᖕᓂᐊᕐᒪᖔᑕ. 

ᐃᒡᕕᑕᐅᖅ ᐃᓱᒪᓕᐅᕈᓐᓇᕐᒥᔪᑎᑦ ᐊᐱᕆᔪᓐᓇᕐᓂᖅ ᓄᑕᕋᕕᒃ ᐃᓱᒪᒋᔭᖏᓐᓂᒃ, ᐃᒡᕕᒃ ᐃᓱᒪᓕᐅᕌᓂᓵᖅᑎᓪᓗᒋᑦ 

ᐊᕕᓐᓂᐊᓕᕐᓂᖅ. ᐃᓱᒪᓕᐅᕈᓐᓇᕐᒥᔪᑎᑦ ᐃᓚᐅᑎᑦᑎᖃᑕᕈᒪᓂᖅᓂ ᓄᑕᓂᒃ ᖃᓄᐃᓕᐅᕈᑕᐅᓂᐊᖅᑐᓂ 

ᐃᖃᖅᑐᐃᕕᒃᑯᑦ ᐊᓯᐊᒍᑦ, ᓲᕐᓗ ᐃᓱᒪᓕᐅᖅᑎᖃᕐᓗᑎᒃ ᐊᖏᕈᑎᒋᓯᒪᔭᖏᓐᓂᒃ.  

 

ᒪᑯᐊ ᑕᒡᕙ ᐆᒃᑑᑎᒃᓴᑐᐃᓐᓇᐃᑦ ᖃᓄᖅ ᐃᓚᐅᑎᑦᑎᖃᑕᕈᓐᓇᕐᓂᖅ ᓄᑕᕋᕐᓂᒃ ᕿᑐᖓᓂᒃ ᐋᕿᐅᒪᑎᑦᑎᓂᐊᓕᕈᔅᓯᒃ 

ᐊᖓᔪᖄᕆᔭᐅᓂᕐᒧᑦ ᖃᓄᐃᓕᖓᑎᑦᑎᓂᐊᓕᕐᓂᖅ, ᐃᖃᑐᖅᐃᕕᒃᑰᖏᓪᓗᔅᓯ.  

 

 ᐊᖓᔪᖄᕆᔭᐅᔫᒃ (ᐱᐅᓇᔭᖅᑐᖅ ᑲᑎᖓᓗᑎᒃ) ᐅᖃᖃᑎᖃᕐᓂᖏᓐᓂᒃ ᓄᑕᕋᖏᓐᓂᒃ; 

 ᓄᑕᕋᖏᑦ ᐅᖃᐅᓯᖃᕐᓗᑎᒃ ᐃᓱᒪᒋᔭᒥᓂᒃ ᐃᑲᔪᖅᑎᓪᓚᕆᐅᕙᒃᑐᓄᑦ, ᓲᕐᓗ ᐃᓄᓕᕆᔨᒧᑦ; ᐃᓱᒪᓕᕆᔨᒧᓪᓗᓐᓂᑦ, 

ᐃᓱᒪᒋᔭᐅᔪᓂᒡᓗᓐᓃᑦ ᑐᑭᓯᓂᐊᖅᑎᓂᒃ, ᐅᓂᒃᑳᕐᓂᐊᖅᑐᓂᒃ ᐃᓱᒪᒋᔭᐅᔪᓂᒃ ᓄᑕᕋᖏᓐᓄᑦ; 

ᐊᒻᒪᓗ/ᐅᕝᕙᓗᓐᓃᑦ 

 ᐊᖀᖃᑎᒌᒐᓱᐊᕐᓗᑎᒃ ᐊᑐᕐᓗᑎᒡᓗᓐᓃᑦ ᐊᓯᖏᓐᓂᒃ ᐃᓚᒌᓚᐅᖅᑐᑦ ᐊᖏᖃᑎᒌᒎᓐᓇᐃᓕᓂᖏᓐᓄᑦ 

ᐊᖀᖃᑎᒌᒐᓱᐊᕈᑕᐅᔪᓐᓇᖅᑐᓂᒃ ᐃᓚᐅᓗᑎᒃ ᓄᑕᕋᖏᑦ, ᓲᕐᓗ ᐆᒃᑑᑎᒋᓗᒍ, ᐅᖃᓪᓚᒡᕕᖃᕐᓗᓂ 

ᐃᓱᒪᓕᐅᖅᑎᒋᓂᐊᖅᑕᓯ ᓄᑕᕋᕐᓄᑦ, ᐅᓂᒃᑳᕐᓗᓂᓗ ᑭᖑᓂᐊᒍᑦ ᐃᓱᒪᒋᔭᖏᓐᓂᒃ ᓄᑕᕋᕕᑦ, ᑕᐃᑲᓂ 

ᐊᖀᖃᑎᒌᒑᓱᐊᕐᕕᐅᓕᖅᑐᒥ 

 

ᒪᑯᐊᑦᑕᐅᖅ ᑕᒡᕙ ᐆᒃᑑᑎᒃᓴᐅᖕᒥᔪᑦ ᐃᓚᐅᑎᑦᑎᖃᑕᕈᓐᓇᕐᓂᕐᒧᑦ ᓄᑕᕋᔅᓯᓐᓂᒃ ᐃᖃᖅᑐᐃᕕᒃᑰᕐᓂᐊᓕᕈᔅᓯ: 

 

 ᓄᑕᕋᓕᖕᓄᑦ ᐊᖓᔪᖄᕆᔭᐅᔪᑦ ᖃᓄᐃᓕᖓᓚᖓᓂᖏᓐᓂᒃ ᐸᕐᓇᑎᒃᓴᖏᓐᓂᒃ ᖃᐅᔨᓴᕐᓂᖏᓐᓂ ᐃᓚᖃᕐᓗᑎᒃ 

ᑲᒪᒋᔭᐅᓂᖏᓐᓂ ᓄᑕᕋᖏᓐᓂᒃ ᐊᐱᖅᓱᖅᑕᐅᑎᑦᑎᓂᖅ ᐃᓱᒪᓕᕆᔨᒻᒪᕆᐅᔪᒧᑦ 

 ᐅᓂᒃᑳᓕᐅᕐᓗᑎᒃ ᓄᑕᕋᖓᑕ ᐃᓱᒪᒋᔭᖏᓐᓂᒃ, ᑐᖓᕕᐅᓗᑎᒃ ᐊᑕᐅᓯᕐᒥᒡᓗᓐᓃᑦ, ᒪᕐᕉᖕᓂᒡᓗᓐᓃᑦ 

ᐊᐱᖅᓱᖅᑕᐅᔪᓐᓇᕐᓂᖓᓂᒃ ᐊᔪᖏᓐᓂᖃᖅᑐᒧᑦ ᐱᖓᔪᒋᔭᐅᓂᕋᖅᑕᕙᒃᑐᓄᑦ ᐊᓯᖓᓄᑦ, ᓲᕐᓗ ᐃᓄᓕᕆᔨᒧᑦ,  

ᒪᓕᒐᓕᕆᔨᒧᑦ, ᐅᖃᓪᓚᒃᕕᒃᓴᐅᑎᑕᐅᕙᒃᑐᓄᓪᓗᓐᓂᑦ ᓴᐃᒻᒪᖅᓴᐃᔨᓄᑦ 

 ᒪᓕᒐᓕᕆᔨᐅᔪᒧᑦ ᓄᑕᕋᔅᓯᓐᓄᑦ, ᐊᒻᒪᓗ/ᐅᕝᕙᓗᓐᓃᑦ 

 ᓄᑕᕋᖅ ᐊᐱᖅᓱᖅᑕᐅᔪᓐᓇᕐᓂᖓᓄᑦ ᐃᖃᖅᑐᐃᔨᒧᑦ 

 

ᐱᒻᒪᕆᐅᒋᕗᖅ ᑲᔪᓯᑎᑦᑎᖃᑕᕐᓂᖅ ᑐᓴᕐᕕᖃᖃᑦᑕᕐᓂᖅ ᓄᑕᕋᓂᒃ ᑭᖑᓂᐊᒍᑦ ᐃᓱᒪᓕᐅᕈᑕᐅᕋᓂᒃᓯᒪᔪᓂ 

ᐊᖓᔪᖄᕆᔭᐅᔪᓄᑦ ᑲᒪᒋᔭᐅᓂᖏᓐᓂᒃ. ᐃᓱᒪᒋᖃᑕᕐᓗᒋᑦ ᖃᓄᖅ ᓄᑕᕋᑦ ᐊᒃᑐᖅᑕᐅᓯᒪᕙᖕᒪᖔᑕ ᐊᑭᕌᖅᑑᑎᔫᖕᓄᑦ 

ᐊᒻᒪᓗ ᐊᖀᖃᑎᒌᒑᓱᐊᖃᑕᕐᓗᓯ ᐱᔾᔪᑎᖃᖅᑐᓂᒃ ᐊᖓᔪᖄᕆᔭᐅᓂᕐᒧᑦ ᑲᒪᒋᐅᓂᔅᓯᓐᓂᒃ ᐱᑦᑎᐊᖃᑕᐅᑎᕙᒡᓗᓯᒃ. 

 

ᐊᒥᓱᒐᓴᐅᖕᒪᑕ ᖃᓄᐃᓕᐅᕈᑎᒃᓴᐅᔪᓐᓇᖅᑐᑦ ᐊᕿᖃᑎᒌᒑᓱᐊᕈᑎᒋᔪᓐᓇᖅᑕᓯ ᐃᓱᒪᓘᑕᐅᔪᓄᑦ, ᑭᖑᓂᐊᒍᑦᑎ 

ᐃᓱᒪᓕᐅᕈᑎᖃᓚᐅᕐᓗᓯ ᐃᖃᖅᑐᐃᕕᒃᑰᖏᑦᑐᓂᒃ. ᓲᕐᓗ ᐆᒃᑑᑎᒋᓗᒍ, ᐃᓚᐅᑎᑦᑎᓂᖅᓴᐅᔪᓐᓇᖅᑐᓯ ᓄᑕᕋᓂᒃ 

ᐊᖓᔪᖄᖏᓃᑐᓐᓇᕐᓂᖏᓐᓂᒃ, ᓄᑕᕋᔅᓯ ᐃᒃᐱᒋᑦᑎᐊᕆᐊᖃᕐᓗᙱᑦ ᐋᖀᖃᑎᒌᒍᓐᓇᕐᓂᐊᕋᔅᓯ 

ᐊᖏᖃᑎᒌᒎᓐᓇᐃᓕᔭᕌᖓᔅᓯᓂᒃ, ᓴᕿᑦᑐᓐᓇᖅᑐᓂᒃ ᐊᖏᕈᑎᓕᐅᕋᓂᒃᓯᒪᓕᖅᑎᓪᓗᓯᒃ ᒪᓕᒐᖃᓕᖅᑎᓪᓗᒍᓗᓐᓂᑦ ᖃᓄᑎᒋ 

ᐊᕕᒃᖅᓯᒪᔪᓂᒃ ᐱᓯᒪᕙᖕᓂᐊᕐᒪᖔᔅᓯᒃ ᓄᑕᕋᔅᓯᓐᓂᒃ, ᐊᖓᔪᖄᕆᔭᐅᓗᓂᓐᓗ ᑲᒪᒋᔭᕆᐊᖃᖅᑕᔅᓯᓐᓂᒃ, ᐅᕝᕙᓗᓐᓃᑦ 

ᐅᖃᖃᑎᒌᒎᓐᓇᕐᓂᔅᓯᓐᓂᒃ ᓄᑕᕋᕆᔭᕐᓄᑦ ᐊᒻᒪᓗ ᐊᓯᖏᓐᓄᑦ ᐃᓄᖕᓂᒃ ᐱᒻᒪᕆᐅᔪᓂᑦ ᓄᑐᕋᕕᑦ ᐃᓅᓯᖓᓂ. 

ᐊᖓᔪᕋᒥᓃᖃᑕᓚᖓᓂᖏᓐᓂᒃ ᑐᑭᓕᐅᖅᑕᐅᓂᖏᑦ ᑲᒪᒋᔭᐅᔪᓐᓇᕐᒥᔪᑦ ᐊᑐᕐᓗᑎᒃ ᐋᖀᖃᑎᒌᒐᖅᑎᐅᔪᓐᓇᖅᑐᓂᒃ 

ᐊᒻᒪᓗ ᐃᓱᒪᓕᐅᖅᑎᐅᔪᓐᓇᖅᑐᓂᒃ ᑐᑭᓕᐅᕈᓐᓇᕐᓂᐊᖅᑐᓂᒃ ᐊᖓᔪᖄᕆᔭᐅᔪᓄᑦ ᐊᖏᖃᑎᒌᒍᑕᐅᔪᓐᓇᐃᓕᓯᒪᔪᓂᒃ.  

 

ᑐᑭᓯᒋᐊᑎᐊᒃᑲᓐᓂᕈᒪᒍᕕᑦ ᐃᓚᒌᒃᑐᓂ ᐊᖏᖃᑎᒌᒎᓐᓇᐃᓕᓂᖏᓐᓂᒃ, ᐊᑏᑐᖅ ᑐᑭᓯᓂᐊᕐᕕᒋᓗᒋᑦ ᑕᐃᒃᑯᐊ 

ᐊᕿᖃᑎᒌᒑᓱᐊᕈᑕᐅᔪᓐᓇᖅᑐᓂᒃ, ᐊᑏᑐᖅ - ᐃᓚᒌᓚᐅᖅᑐᑦ ᐊᖏᖃᑎᒌᒍᓐᓇᐃᓕᖏᓐᓄᑦ ᐋᖀᖃᑎᒌᒑᓱᐊᕈᓐᓇᕐᓂᕐᒧ:ᑦ 

ᐊᖀᖃᑎᒋᒐᓱᐊᕈᓐᓇᕐᓂᖅ ᐃᓚᒌᒃᑐᓂ ᒪᓕᒐᓕᕆᓂᕐᒧᑦ ᐃᓱᒪᓘᑕᐅᔪᓂᒃ ᐃᖃᖅᑐᐃᕖᑦ ᐊᓯᐊᒍᑦ.

ᐊᖓᔪᖄᕆᔭᐅᔪᑦᑕᐅᖅ ᑲᒪᔨᐅᒋᕗᑦ ᒪᑯᓂᖓ:  

 

 ᐃᓱᒪᓕᐅᖃᑕᕆᐊᖃᕐᓂᖏᓐᓂᒃ ᐱᐅᓂᖅᐹᖑᓂᐊᖅᑐᓂᒃ ᓄᑕᕋᖏᓐᓂᒃ ᐱᔾᔪᔾᔨᑦᑎᐊᕆᐊᖃᕐᓂᖅ 

(ᑐᓴᕐᕕᒋᖃᑦᑕᕐᓗᒋᑦ ᐃᑲᔪᕐᓂᖃᕈᓐᓇᖅᑐᖅ), ᐊᒻᒪᓗ 

 ᐃᓚᐅᑎᑦᑎᕙᓐᖏᓂᖅ ᓄᑕᕋᓂᒃ ᐊᑭᕋᖅᑑᑎᓕᖅᑐᓂᒃ (ᓲᕐᓗ ᐆᒃᑑᑎᒋᓗᒍ, ᐊᖓᔪᖄᕆᔭᐅᔪᑦ 

ᓂᐱᓕᐅᖃᑦᑕᕆᐊᖃᖏᑦᑐᑦ ᐅᖃᖃᑎᖃᕐᓂᕐᒥᓂᒃ ᓄᑕᕋᒥᒃ ᐊᑐᕈᓐᓇᕈᒪᓪᓗᒋᑦ ᐃᖃᖅᑐᐃᕕᖕᒥ ᑲᒪᒋᔭᐅᔪᓂ, 

ᐅᕝᕙᓗᓐᓃᑦ ᐊᐱᕆᕙᖏᓗᒍ ᓄᑕᕋᐃᑦ ᑐᓴᒐᒃᖏᓐᓂᒃ ᑐᓂᓯᖁᓗᒍ ᐊᐃᑉᐸᕕᓂᕐᓄᑦ ᐊᖓᔪᖄᖓᓄᑦ) 

 

ᑐᑭᓯᖕᐊᒃᑲᓐᓂᕈᒪᒍᕕᑦ ᐊᖓᔪᖅᑳᕆᔭᐅᔪᑦ ᐱᓕᕆᐊᒃᓴᖏᓐᓂᑦ ᓄᑖᖅ ᐊᕕᑦᑎᓂᕐᒧᑦ ᐱᖁᔭᖅ ᒪᓕᒡᓗᒍ, ᑕᑯᒋᐊᕈᓐᓇᖅᐳᓯ 

ᐅᕗᖓ: https://www.justice.gc.ca/eng/fl-df/pub.html 

 

“ᑕᒪᐃᓐᓄᑦ ᐊᑐᖅᑕᐅᔪᓐᓇᖅᑐᓂᒃ ᐱᑕᖃᖏᒻᒪᑦ” ᐃᓚᐅᑎᑦᑎᖃᑕᕈᓐᓇᕐᓂᕐᒧᑦ ᓄᑕᕋᓂᒃ ᐃᓱᒪᓕᐅᕈᑕᐅᔪᓂᒃ 

ᐊᖓᔪᖄᕆᔭᐅᔪᑦ ᐊᕕᓯᒪᓕᖅᑎᓪᓗᒋᑦ. ᐱᒻᒪᕆᐅᕗᖅ ᐃᓱᒪᒋᖃᑦᑕᕐᓂᖅ ᖃᓄᐃᓕᖓᒍᔅᓯ 

ᐱᐅᓂᖅᐹᖑᔪᓐᓇᕐᒪᖔᑕᓄᑕᕋᕆᔭᔅᓯᓐᓄᑦ ᑕᐃᒪᐃᓕᖓᓂᔅᓯᓐᓂ.  

 

ᐃᓚᒌᓚᐅᖅᑐᓄᑦ ᐋᖀᖃᑎᒌᒐᓱᐊᕈᑎᒃᓴᐃᑦ ᐱᔨᑦᑎᕋᐅᑏᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ 

 

ᐃᓚᒌᓚᐅᖅᑐᓂ ᐋᖀᖃᑎᒌᒐᓱᐊᕈᕈᑎᒃᓴᐃᑦ ᐋᕿᐅᒪᕗᑦ ᐃᓄᓕᒫᓄᑦ ᐊᒻᒪᓗ ᐊᑭᓖᕙᒃᑐᓄᑦ ᐱᔨᑦᑎᕋᐅᑕᐅᕙᖕᓂᖅ 

ᐃᑲᔪᕈᑕᐅᓇᓱᐊᖅᑐᑦ ᐃᓄᖕᓂᒃ ᐃᓱᒪᓘᑕᐅᔪᓂᒃ ᓴᕿᑉᐸᒃᑐᓂᒃ ᐊᕕᑦᑕᕌᖓᒥᒃ.  

 

ᑲᓇᑕᐅᑉ ᐊᕕᒃᑐᖅᓯᒪᓂᖏᑦ ᐊᒻᒪᓗ ᐅᑭᐅᖅᑕᖅᑐᖓᓂ ᐊᕕᒃᑐᖅᓯᒪᓂᖏᓐᓂ ᐱᑕᖃᖅᐳᑦ ᐃᓚᒌᓚᐅᖅᑐᓄᑦ 

ᐋᖀᖃᑎᒌᒐᓱᐊᕈᑕᐅᓚᐅᖅᑐᓂᒃ ᐱᔨᑦᑎᕋᐅᑎᓂᒃ ᐱᔾᔪᑎᖃᖅᑐᓂᒃ ᓄᑕᕋᕕᑦ ᐃᓱᒪᒋᔭᖏᓐᓂᒃ ᑐᓴᖃᑕᕐᓂᖅ ᐊᒻᒪᓗ 

ᐱᔨᑦᑎᕋᐅᑎᖃᖅᓱᑎᒃ ᑕᒪᒃᑯᓂᖓ ᐋᖀᖃᑎᒌᒐᓱᐊᕈᑕᐅᔪᓐᓇᖅᑐᓂᒃ ᐊᒻᒪᓗ ᐊᖓᔪᖄᕆᔭᐅᓂᕐᒧᑦ 

ᖃᐅᔨᒪᔭᐅᑦᑎᐊᕆᐊᖃᖅᑐᓂᒃ ᐃᑲᔪᖅᑕᐅᔪᓐᓇᕐᓂᖅ, ᐊᑑᑎᓕᐊᓘᔪᓐᓇᖅᑐᓂᒃ ᐃᓕᔅᓯᓐᓄᑦ. ᐊᓯᖏᓐᓂᒃᑕᐅᖅ 

ᐃᑲᔫᑕᐅᔪᓐᓇᖅᑐᓂᒃ ᓇᓂᓯᔪᓐᓇᕐᒥᔪᓯ ᖃᕆᑕᐅᔭᒃᑯᑦ, ᐅᑭᐅᖅᑕᖅᑐᒥ ᓄᓇᕗᑦ ᒐᕙᒪᖏᓐᓂᒃ. ᐊᑖᒍᑦ ᓄᑖᓂᒃ 

ᐊᕕᓐᓂᕐᒧᑦ ᒪᓕᒐᕐᓂ, ᒪᓕᒐᓕᕆᔨᐅᔪᑦ ᐅᖃᐅᔾᔨᒋᐊᖅᑏᑦ ᑎᓕᔭᐅᓯᒪᒋᕗᑦ ᖃᐅᔨᑎᑦᑎᖃᑦᑕᕆᐊᖃᕐᓂᖏᓐᓂᒃ 

ᐃᑲᔪᖅᐸᒃᑕᖏᓐᓂᒃ ᖃᓄᐃᑦᑐᑐᐃᓐᓇᕐᓂᒃ ᐃᓚᒌᓛᐆᖅᑐᓄᑦ ᐋᖀᖃᑎᒌᒑᓱᐊᕈᑕᐅᔪᓐᓇᖅᑐᓂᒃ ᐱᔨᑦᑎᕋᑕᐅᔪᓂᒃ, 

ᐃᑲᔪᕈᓐᓇᕐᒥᔪᓂᒃ ᑕᒪᒃᑯᓂᖓ. 

 

ᑕᒪᒃᑯᓄᖓ ᐊᑕᔪᑦ ᐊᑕᑕᕐᕖᑦ ᑐᑭᓯᓂᐊᕐᕕᐅᔪᓐᓇᕐᓂᕐᒧᑦ 

 

 ᓄᑕᕋᓕᖕᓄᑦ ᐊᖓᔪᖄᕆᔭᐅᔪᑦ ᖃᓄᐃᓕᖓᓚᖓᓂᖏᓐᓂᒃ ᐊᕕᔅᓯᒪᓕᕈᑎᒃ 

 ᐸᕐᓇᐃᕙᒌᕐᓂᖅ: ᓇᓗᓇᐃᒃᑯᑕᐃᑦ ᓄᑕᕋᓕᖕᓄᑦ ᐊᖓᔪᖄᕆᔭᐅᔪᑦ ᖃᓄᐃᓕᖓᓚᖓᓂᖏᓐᓂᒃ ᐊᕕᔅᓯᒪᓕᕈᑎᒃ 

 ᓄᑕᕋᓖᑦ ᐊᖓᔪᖄᕆᔭᐅᔪᑦ ᐸᕐᓇᐅᑎᖏᓐᓄᑦ ᖃᐅᔨᒋᐊᕈᑏᑦ 

 ᐱᔾᔪᑕᐅᓂᕐᒧᑦ ᐃᓅᓯᔪᖅ ᑲᔪᑐᐃᓐᓇᖅᐸᖕᓂᖓ. . . ᐃᑲᔪᕐᓂᖅ ᓄᑕᕋᓂᒃ ᒪᒃᑯᒃᑐᓂᒡᓗ ᐊᕕᓯᒪᔪᓃᑦᑑᓐᓇᕐᓂᖏᓐᓂᒃ 

https://www.justice.gc.ca/eng/fl-df/fsfdr-firdf.html
https://www.justice.gc.ca/eng/fl-df/fsfdr-firdf.html
https://www.justice.gc.ca/eng/fl-df/pub.html
https://www.justice.gc.ca/eng/fl-df/fjs-sjf/index.html
https://www.justice.gc.ca/eng/fl-df/fjs-sjf/index.html
https://www.justice.gc.ca/eng/fl-df/pt-tp/index.html
https://www.justice.gc.ca/eng/fl-df/fact-fiches.html
https://www.justice.gc.ca/eng/fl-df/parent/mp-fdp/index.html
https://www.justice.gc.ca/eng/fl-df/parent/ppc-lvppp/index.html
https://www.canada.ca/en/public-health/services/publications/healthy-living/because-life-goes-on-helping-children-youth-live-with-separation-divorce.html

 ᐃᓚᒌᓚᐅᖅᑐᑦ ᐊᖏᖃᑎᒌᒍᓐᓇᐃᓕᖏᓐᓄᑦ ᐋᖀᖃᑎᒌᒑᓱᐊᕈᓐᓇᕐᓂᕐᒧ:ᑦ ᐊᖀᖃᑎᒋᒐᓱᐊᕈᓐᓇᕐᓂᖅ ᐃᓚᒌᒃᑐᓂ 

ᒪᓕᒐᓕᕆᓂᕐᒧᑦ ᐃᓱᒪᓘᑕᐅᔪᓂᒃ ᐃᖃᖅᑐᐃᕖᑦ ᐊᓯᐊᒍᑦ 

 ᐊᕕᓯᒪᓕᖅᑐᓂ ᐊᒻᒪᓗ ᐃᓚᒌᖕᓂ ᐋᓐᓂᖅᑑᑎᕙᖕᓂᖅ 

 

 

 

https://www.justice.gc.ca/eng/fl-df/fsfdr-firdf.html
https://www.justice.gc.ca/eng/fl-df/fsfdr-firdf.html
https://www.justice.gc.ca/eng/fl-df/fsdfv-fidvf.html

